
INNLEIING  

 

Barnehagane ynskjer å gje barna erfaringar rundt tema som dei har nytte og 

glede av som barn og seinare som vaksne.  

Trafikktryggleik for barn er eit ansvar som ligg til vaksne og omfattar fysiske 

tiltak, fartsgrenser, sikker transport, tryggleiksutstyr og forståing for trafikk.  

Grunnlaget for haldningar til tryggleik i trafikk legg ein i barneår, og difor må 

trafikk opplæring starte tidleg. Vaksne er rollemodellar og har ansvar for at 

barn og unge utviklar evne til å reflektere, ha forståing for risiko, til å ta omsyn 

til medmenneske og til å samarbeide.  

Barnehagane har samen med foreldra, ansvaret for å gje barna nødvendig 

trafikkopplæring slik at dei kan ferdes trygt i trafikken. I følge forskrifter om 

miljøretta helsevern i barnehagar og skular, skal verksemdene drives slik at 

skader og ulykker førebyggast.  

For å få til dette må det vere eit samarbeid med foreldre. Foreldre skal, via 

foreldremøta, bidra til eit positivt læringsmiljø for dette.  

Samarbeidsutvala ( SU) ved barnehagane gjev i samarbeid med foreldrerådet 

arbeidsutvala ( FAU) ut anbefalingar til foreldre om t.d. sykling og 

køyremønster til barnehagen. 

OM BARNEHAGANE I KOMMUNEN: 

 
Barnehagane har eit mål om at vegen til og frå barnehagen skal vera tryggast 
mogleg. 
 
Dei fleste barn blir køyrd til barnehagen. Dette gjer at trafikkbiletet kan bli 
uoversiktleg delar av dagen. Men med Trafikksikker barnehage blir det lagt til 
strukturerte og trygge retningsliner for alle som er involverte –barn, foreldre 
og personale. Retningslinene kan oppdaterast til barnehagestart kvart år. 
 
Parkeringsplassen i barnehagane skal brukast om førar går frå bilen for 
kortare eller lengre tid. Foreldre ved Dalen barnehage kan likevel ved levering 
og henting stoppe i leveringssona og fortsette gjennom rundkjøringa.  
 
Barnehagane vil i samarbeid med FAU  gå ut med ynskje om eit bestemt 
køyremønster for bilar som skal levere/ hente eller parkere bilar rundt 
barnehagane på morgonen og ettermiddag.  
 
 For å trygge barn og skape en trafikksikker situasjon, ynskjer me at foreldre 
og tilsette ryggar bilene inn på parkeringsplassane.  

PLANEN ER FORANKRA I: 

Lov om barnehage    

Rammeplan for 
barnehage  

Gjennom arbeid med nærmiljø og samfunn skal 
barnehagen bidra til at barna  

 utforskar ulike landskap  

 blir kjende med institusjonar og stader i 

nærmiljøet  

 lærer å orientere seg   

 og ferdes trygt» (Rammeplanen s. 56) 

 

Forskrift om miljøhelsa 
helseven  

«...verksemda skal drivast slik at skader og ulykker 
førebyggast...» 

Trafikksikringsplan 
2019-2022 Tokke  
 
 

Tokke kommunestyre vedtok den 18.desember 
2018 ny trafikksikringsplan for Tokke 2019 – 2022. 
Planen er lagt ut på kommunen sine heimesider. 
Målet med denne er å auke kommunen sin innsats 
i trafikksikringsarbeidet.  
Delmål:  

 Auke trafikktryggleiken ved 
kollektivknutepunkt og i område kring 
skular og barnehagar og langs skulevegar 
i Tokke. 

 Skape trygge trafikktilhøve for mjuke 
trafikkantar generelt, slik at flest mogleg 
vel å gå eller sykle til barnehage og jobb. 

 Auke kunnskapen kring trafikktryggleik i 
Tokkesamfunnet, med særleg fokus på 
born, unge og føresette. 

Trafikksikker barnehage 
Trygg Trafikk 

Barnehagane i Tokke skal ha eit godt og 
heilskapleg trafikktryggingsarbeid nedfelt i dei 
retningslinjer som Trygg Trafikk legg for prosjektet 
«Trafikksikker barnehage». 
 
 

Verksemdsplan / 
årsplanar for 
barnehagane i Tokke 

Årsplan og styringssignal utarbeidd av 
barnehagane.  

MÅLSETJING FOR BARNEHAGANE I TOKKE: 

 
Me skal med gode rutinar og strukturert fokus unngå uheldige hendingar i 
trafikken for barn og tilsette. Dette gjeld når me er trafikantar både som 
gåande, syklande og køyrande. 
 
I alle samanhengar der barn og personale ferdast i trafikken skal me opptre 
med varsemd og med kunnskap om korleis ein skal opptre. 
 
Kjennskap til barnehagen si målsetjing og kunnskapsformidling innan trafikk 
skal spreiast til barn, tilsette og foreldre. Dette gjeld og haldningar og 
motivasjon til å rette seg etter målsetjingane.  
 
Me skal samarbeide med ulike aktørar i nærmiljøet vårt for å skape best 
mogleg trafikale tilhøve rundt barnehagen og på vegen til / frå barnehagen. 
 
Få eit ryddig trafikksystem ved barnehagestart og –slutt. Dette ved å ha gode 
rutinar og fornuftige retningslinjer for barn, tilsette og foreldre. 
 
Overordna mål er at barnehagen har ein «nullvisjon» om ulykker på vegen til 
og frå barnehagen. Dessutan at barn skal gå ut av barnehagen med 
haldningar og innstilling til å handle «hensynsfullt, aktpågivende og varsomt» 
(vegtrafikklova §3) i trafikken når dei sjølve vert trafikantar. 
 

 

TRAFIKK OG FORELDREANSVAR 

 

 Køyr etter fartsgrense, eller med aktsomhet 

 Sikre barn jmf. Lov og føreskrifter  

 Sikre bilen før ein forlet den 

 Tomgangskøyring- nei! 

 Barn skal ha fylgje med ein vaksen på ut sida av porten 

 Det er kun vaksne som opnar porten 

 Bruk sykkelhjelm 

BARNEHAGANE HAR FOKUS PÅ: 

Som 
passasjerar i 
bil 

Dei fleste borna vert køyrt til barnehagen. Barnehagane har i 
samarbeid med SU/ FAU oppmodar foreldre til å fylje eit 
bestemt kjøremønster ved levering / henting på morgonen og 
ettermiddagar.   
 
Dette er det gode rutinar for og foreldre rettar seg stort sett 
etter dette. 

Gåande Borna får enkel trafikkopplæring i korleis dei skal gå på vegen.   
 
Siste året i barnehage: fokus på kva side av vegen, bruke 
fortau, bruke gangveg, bruke gangfelt og bruke refleks.  
 
Når borna ferdast til fots i trafikken i barnehagen sin regi:  

 Fylgja reglane for fotgjengarar.  

 Når grupper er gåande, bør det vera ein vaksen framme 
og ein bak.  

 Både born og vaksne skal alltid bruke refleksvest. 
 

Sykkel Det er føresette som avgjer om elevane kan bruka 
sparkesykkel eller sykkel til barnehagen. Barnehagen  
oppfordrar likevel til at ingen born aleine syklar til barnehagen 
eller skule før dei startar i 5. klasse. Dette er i tråd med 
anbefalingane frå Trygg trafikk.  
 
I barnehagen sitt skjerma leikeområde kan borna sykle på 
barnehagen sine eigne 3 hjulsyklar, då utan hjelm.  
 

Ymse Ein skal i størst mogeleg grad unngå varelevering til 
barnehagen ved start og slutt av barnehagedagen. Styrar har 
særskild ansvar for å følgje opp dette.  
 
Barnehagen skal ha god snøbrøyting og strøing for å unngå 
risikosituasjonar. 
 
Trafikkansvarleg har eit særskild ansvar for å følgje opp 
planane og retningslinjene barnehagen lagar. Planen skal 
reviderast med jamne mellomrom av trafikkansvarleg. 

PRAKTISK GJENNOMFØRING / RUTINAR: 

Refleks: 
Før barnehageslutt får borna som skal starte i 1. klasse utdela neonfarga 
skulesekkar og refleksvestar.  
 
Som gåande på turar: 

 Den tilsette i barnehagen må bestemme kva rute som skal nyttast, og 
kartleggje eventuelle vanskelege og/eller farlege punkt. 

 Før kvar tur, må det avgjerast kor mange vaksne som skal vere med på 
turen. Tryggleiken til alle barna må bli vareteken. Det må leggjast vekt 
på alderen til barna og risikoen for ulykker.  

 Heimen og styrar skal ha beskjed om lengre og planlagde turar.  

 Fyrstehjelpsutstyr skal alltid vere med, samt mobiltelefon og 
telefonliste til føresette.  

 Alle vaksne skal vite kor mange barn som er med. Og dei skal teljast 
fleire gonger undervegs.  

 Gå gjennom dei relevante trafikkreglane for turen.  

 Både barn og vaksne skal bruke refleksvest. Gjerne med namn og 
nummer til barnehagen på. 

 Borna  skal i størst mogleg grad bruke gangvegar. 

 Borna skal bruke gangfelt når dei kryssar veg, der dette er mogeleg. 

 Borna skal bruke fortau. 

 Borna skal bruke rett side av vegen. - venstre side individuelt og høgre 
side i flokk.  

 
Når dei eldste borna i barnehagen har turar i nærområdet, er det ved nokon 
turar fokus på trafikkreglar og korleis oppføre seg i trafikken. Dei yngre borna 
øver seg utifrå modning og behov.  
 
Som passasjerar i buss, minibuss og drosje: 

 Hovudregel at ein alltid skal bruke innleigd transport med 
yrkessjåførar. 

 Alle føresette skal levere skriftleg løyve når barnet startar i barnehagen 

og dette skal liggje i mappene til barna. Oppdaterast kvart år. 

 Styrar/ pedagogisk leiar skal lage ei oversikt over kven som har 

reservert seg og informere det øvrige personalet på avdelinga.  

 Alle barna skal sikrast forskriftsmessig.  

 Alle barn og vaksne skal ha trepunktsbelte i bussen. 

 Setebelte skal brukast under heile turen. 

 Det er viktig med god oppførsel rundt bussen/bussane.  

 Sekkar plasserast på golvet under sete eller i lasterom. 

Som passasjer i privat bil:  

 Hovudregel at ein alltid skal bruke innleigd transport med yrkessjåførar 

 I tilfelle der det skal nyttast privat bil skal ein innhente løyve frå 
føresette for kvar tur. 
Vilkår:  at barnet må vere sikra etter forskrifter. Bilen må vere i  
forskriftsmessig stand.  

 
Trafikkopplæring i barnehagane: 
Trafikkopplæringa er integrert i fagområdet nærmiljø og samfunn, men vil og 
bli jobba med som tverrfagleg fokus, som ein del av heile tilbodet i 
barnehagen. Trafikksikring og opplæring i dette er ein del av årsplanen for 
barnehagane.  
Barnehagane skal bruke Trygg Trafikk sine sider som retningsliner rundt 
trafikkopplæringa. Det vil være dei eldste borna som arbeider mest med 
dette.  
Tema kan vere :  

 Øve på trafikkreglar for fotgjengar. 

 Øve på å bruke sansane sine i trafikken. 

 Lære om bruk av bilbelte, sykkelhjelm og refleks.  
 
Trafikk som tema på foreldremøter: 
Mål for barnehagane er at trafikk og trafikktryggleik skal vere tema på 
foreldremøter i alle avdelingar. 
Trafikksikker kommune som tema på kvart foreldremøte om hausten:  

 Parkering og rygging 

 Refleks 

 Sykkelhjelm 

 Sikring av barn i bil 

 Levering og henting i barnehage – til og frå køyring  

 Viktig at føresette er førebilete 

 Bruke filmar frå Trygg trafikk 

RUTINAR FOR HANDTERING AV ULYKKER.  

Føremål:  
Prosedyren skal sikre born og tilsette mot ulykker, og me skal vere ein 
trafikksikker barnehage for alle partar. 
 
Omfang:  
Prosedyren gjeld på barnehagen og ved alle aktivitetar/reiser i barnehagen 
sin regi. 
 
Ansvar og mynde:  
Styrar er hovudansvarleg for at prosedyren vert implementert i 
organisasjonen og at prosedyren vert følgd opp av alle med ansvar for borna.  
 

 

ANSVAR FOR GJENNOMFØRING. 

Leiing: 
Risikoanalyse, handlingsplan ved ulykker. 
 
Ped.leiar / tilsette: 
Legge til rette for/delta på gjennomføring av ulike opplegg på dei ulike 
avdelingane, gje foreldre kjennskap til trafikktryggingstiltak på foreldremøter. 
Informere om «Trafikksikker barnehage» på foreldremøter. 
 
Trafikkansvarleg: 
Lage plan. Revidere plan for «Trafikksikker barnehage» jamleg -helst kvar 
haust. Planlegge og gjennomføre ulike opplegg saman med tilsette.   
 

 

SAMARBEIDSPARTNARAR 

 

 Tokke kommune  

 Politiet 

 Trygg Trafikk Telemark 

 Trafikkstasjon i Telemark  
 

  


